
Maddi Noriega Zaldua
Eskola jazarpena eta bullyinga ez 
dira atzo goizeko kontuak, baina 
horiei heltzeko moduek zein erre-
mintek norabide berriak hartu 
dituzte azken urteotan. Arazoa 
dagoeneko eskolako korridoreetan 
edo sare sozialetan errotuta da-
goenean jarri ohi dira martxan 
gertakariei erantzuteko protoko-
loak, baina prebentzioan indarra 
jartzea eta aldez aurretik hezkun-
tza komunitate osoarekin esku 
hartzea ezinbesteko gakoa dela 
azpimarratzen dute adituek behin 
eta berriz. Ideia horretatik abia-
tuta, Lasarte-Oriako Ihitten el-
karteak, Fagor Herrigintzaren 
babesarekin, eskola jazarpenaren 
prebentzioan aurrera egiteko ba-
liagarria izan daitekeen proiektu 
bat ondu du. Euskara eta gertuko 
erreferentziak oinarri hartuta, 
babesleku izateko eta hausnarke-
ta bultzatzeko ikus-entzunezko 
tresna indartsu bat sortu du: 
Bullyingari galga!. Hori horrela. 
egitasmoa landu duen taldeari, 
prozesuaren barrunbeei eta sor-
tutako materialari buruz hitz 
egiteko, Ihitten elkarteko kide 
Idoia Garzes eta Isa Fernandez 
de Agirrerekin elkartu da TXIN-
TXARRI. Ikus-entzunezkoen arloan 
lan egiten duten profesionalak 
dira Ihitteneko kideak, ez dira 
psikologoak ezta soziologoak, bai-
na oso garbi daukate irudiaren, 
gertutasunaren eta euskararen 
indarraz baliatuta, ekarpen han-
dia egin daitekeela gizartean 
hainbesteko mina sortzen duen 
auzi horretan: "Prebentzio lanean 
denok batera arraun egitea ezin-
bestekoa da. Tresna hau hezkun-
tza komunitate osoarentzat bide-
lagun bikaina bilakatzea nahi 
genuke". 

Gertuko erreferenteak eta 
euskarazko edukiak
Proiektu baten atzean beti egoten 
da barne motibazio bat. Elkarriz-
ketatuek azaldu dute "oso hurbil" 
ikusi dituztela jazarpen kasuak, 
dela familian, dela ezagunen zein 
lagunen artean. Fernandez de 
Agirre izan zen proiektuaren lehen 
hazia mahai gainean jarri zuena, 
eta talde osoa inplikatu zen be-
rehala, denek sentitzen zutelako 
gaia ez zela alboratuta utzi beha-
rreko kontua.

Laster lotu zituzten partaideak 
eta elkarlanak. Axular Ikastolako 
bizikidetza arduradun eta hezi-
tzaile den Agurtzane Olazagoitia 
herritarrarekin izandako harre-
manak mugarri garrantzitsu bat 
jarri zuen abiapuntu horretan. 

Hark eman zien ikastetxeetan eta 
hezkuntza arautuan erabili ohi 
diren hainbat egitasmo edo pro-
gramen berri —adibidez, Finlan-
diatik datorren proiektu bat—. 
Eduki horiek, ordea, ingelesez 
jasota egon eta azpitituluekin 
ikusi behar izateak, ikasle eta 
gazteengan urrutiko kontu gisa 
sentitzeko arrisku handia ekar 
zezakeela jabetu ziren: "Iruditzen 
zitzaigun Euskal Herriko gazteen-
tzat errazegia zela distantzia jarri 
eta sentitzea ez zela beren egune-
roko gauza. Horrek, gainera, me-
zuarekin enpatizatzea edo biktimen 
larruan jartzea zaildu egiten du". 
Hori saihesteko, norberak hitz 
egiten duen hizkuntza darabilena 
entzutea, norbere paisaiak, kaleak 
eta euskal erreferenteak izateari 

berebiziko garrantzia eman diote 
sortzaileek: "Horrek askoz ere 
eraginkorrago eta zuzenago egiten 
du mezuaren harrera". Hutsune 
nabarmen hori betetzeko eta pre-
bentzio lanari benetako indarra 
emateko helburuarekin sortu dute 
euskara ardatz duen ikus-entzu-
nezko proiektua. 

Talde lana eta babes ekonomikoa
Ideia bat mahaigaineratzea gauza 
bat da, baina horri guztiari hara-
tagoko forma eman eta kalitatez-
ko ikus-entzunezko produktu bat 
bilakatzea bestelako erronka da. 
Ihitten taldeko lagunek oso garbi 
zeukaten proiektua "txukun, do-
tore eta profesionaltasun osoz" 
egin behar zutela, edukiak mere-
zi moduko eragina izan zezan. 
Eta horretarako, noski, "finan-
tziazioa eta babes ekonomiko 
sendoa" lortzea ezinbesteko bal-
dintza bilakatu ziren. Ihittenen 
filosofian oso errotuta dago gizar-
teari, "herriari edo beharra due-
nari ekarpena egitea". Zerbitzuak 
eskaintzen dituzten lantaldea 
izanik, eskuartean zuten proiek-

tuaren alde euren ahalegin guztiak 
egiteko prest zeuden arren, pro-
fesionalen lana, ekoizpena, gra-
bazioak, dietak eta azpiegitura 
teknikoa ordaintzeko baliabideak 
lortu behar zituzten nahitaez.

Orduantxe bat egin zuen Fagor 
Herrigintza proiektuak. Fagorrek 
urtero egiten duen deialdi pu-
blikoan aurkeztu zuten beren 
egitasmoa, eta deialdi horren 
berezitasun nagusia da koope-
ratibako bazkideak direla hau-
tagaien artean azken hautaketa 
egiten dutenak. Hori hala izan 
eta Bullyingari galga! hautatu 
izanak "izugarrizko poza" so-
rrarazi zien: "Horrek argi era-
kusten du gizartean zein koo-
peratibako kideen artean gaiak 
daukan sentikortasuna eta in-
teresa; guztiok ukitzen gaituen 
zehar gaia baita eskola jazarpe-
na, dela gure seme-alaben bidez, 
dela iloba, lehengusu edo bizi-
lagunen bidez". Fagor Herrigin-
tzaz gain, Orona Fundazioak 
ere bere babes ekonomikoa eman 
die; webgunearen garapenerako 
eta proiektua zabaltzeko lanaren 

bigarren fasean "ezinbesteko 
bultzada" izan da hori ere. 

Lantaldearen antolaketa aldetik, 
berriz, zereginak banatzea eta 
kide bakoitzak bere eginbeharre-
koa zehatz mehatz hartzea izan 
da arrakastaren gakoa, hala na-
barmendu dute elkarrizketatuek. 
Ihitten taldekide gehiagok osatzen 
badute ere, aipatu proiektua lau 
taldekideren ahaleginari esker 
atera da aurrera. Idoia Garzes da 
horietako bat. Batez ere gidoiak 
prestatzeaz, elkarrizketak bide-
ratzeaz eta testigantza eman duten 
pertsonekin aurrez aurreko ha-
rreman "goxo zein konfiantzazkoa" 
eraikitzeaz arduratu da. Berarekin 
batera, Isa Fernandez de Agirre 
ere aritu da. Grabazio teknikoaz 
arduratu da bera, hau da, bideoak 
grabatu eta ondoren pieza guztiak 
muntaia prozesuan editatu eta 
txukun jartzeko lanak egin ditu. 
Idoia Telleriak ere parte hartu 
du proiektuan. Ekoizpen oroko-
rreko kudeatzailea izan da; per-
tsona guztien agendak ezkon zi-
tezen lan egin du, baita grabazio 
saioak antolatu ere. Horrez gain, 
lokalak zein baimenak lortzea ere 
bere ardura izan da. Laugarren 
eta azken partaidea da Uxune 
Iparragirre. Diseinu grafikoaz 
arduratu da bera, argazkigintzaz 
eta webgunearen itxura estetiko 
osoaz, eta atariak beharra duen 
txukuntasun eta erakargarrita-
suna bermatu du. 

Testigantza intimoak, adituenak eta 
egoera antzeztuak
Azken emaitza lortzeko egin behar 
izan duten bidea ez da laburra 
izan, ezta erraza ere. Denboran 
luzatu egin da prozesua, errazta-
sun teknikoen azpian "giza mai-
lako zailtasunak" sortu direlako. 
Horren gainean, honako adieraz-
penak egin dituzte Garzesek eta 
Fernandez de Agirrek: "Bullyin-
gari buruz hitz egiteak barruak 
mugitzen ditu, eta testigantza 
errealak eman nahi zituzten per-
tsonak topatzea izan da atalik 
korapilatsuena". Gaineratu dute 
gaia "delikatua" izateaz gain, "bel-
durgarria" ere gerta daitekeela 
pertsona batentzat kamera aurrean 
jarri eta inoiz jasandako minak 
edo eragindako kalteak publikoki 
azaltzea.

Sortutako ikus-entzunezko ma-
terial osoa hiru zutabe nagusitan 
egituratu dute. Hezkuntzan, psi-
kologian eta bizikidetzan adituak 
diren lau profesionalen lekukotzak 
topa daitezke horietako batean; 
jazarpenaren definizioak, preben-
tzio tresnak, baliabideak eta ikus-

Garzes eta Fernandez de Agirre 'Bullyingari galga' proiektuan lanean. IHITTEN

Web ataria ez da 
edonork edonoiz 
erabiltzeko irekia 
dagoen plataforma 
arrunt bat

Prebentzioa xede, isiltasuna 
hautsi eta enpatia  
hauspotzeko lan egin dute

GIZARTEA

Bullyingaren prebentzioan baliagarria izan nahi duen 'Bullyingari galga!' 
proiektua ondu du Ihittenek. Askotariko ahotsak bildu ditu, gaia gazteekin 
lantzeko xedearekin. Urriaren 20an aurkeztuko dute egitasmoa, Arrasaten

pegi teoriko zein praktikoak jaso 
dituzte bertan. Horiek biltzea lan 
"erraza eta erosoa" izan da Gar-
zesen eta Fernandez de Agirreren 
arabera: "Adituek oso garbi dau-
kate diskurtsoa eta beren eremu-
tik errazago hitz egiten dute ka-
mara aurrean". 

"Biluzte ariketa intimoagoa" 
egin dute, ordea, jazarpenaren 
gaineko euren bizipenak lehen 
pertsonan eman dituzten bost 
lagunek; lehen pertsonan eman 
dute lekukotza horiek guztiek. 
Boskote horretatik hiru jazarriak 
izateaz mintzatu dira; horietako 
batek, gainera, denborarekin atze-
ra begiratzean bere garaian ja-
zarle ere izan zela aitortzeko 
"ausardia eta zintzotasuna" era-
kutsi duela kontatu dute elkarriz-
ketatuek. Jazarpen prozesu baten 
"kanpoko lekuko edo testigu" izan 
den laugarrena baten kontakizu-
na ere jaso dute; ikusle isilaren 
rol horrek zein pisu duen azaltze-
ko baliatu dute kasu hori. Azkenik, 
ama baten ahotsa ere bildu dute. 
Etxean bullyinga nola bizi daite-
keen erakusten du lekukotza 
horrek, baita gisa horretako egoe-
ren aurrean gurasoen ezinegon 
eta bestelako sentimenduak zein-
tzuk izan daitezkeen ere. 

Jazarpena, ordea, ez da beti 
eraso fisiko edo bortitz bat; maiz 
eguneroko keinu txikietan, txan-
txa krudeletan edo isolamendu 
sozial pasiboan hasten da. Horiek, 
askotan, ikusgaitz bilakatzen dira, 
ordea, eta hain zuzen ere ikusga-
rri egiteko, Lasarte-Oriako Ku-
kuka Antzerki eta Dantza Esko-
lako aktore gazteekin batera be-
deratzi egoera antzeztu ere gra-
batu ditu Ihittenek. "Bizipen 
errealetan oinarritutako sekuen-
tziak" direla azaldu dute Garzesek 
eta Fernandez de Agirrek: "Egoe-
ra jakin batzuen aurrean bakoitzak 
zer rol jokatzen duen erakusten 
dute bideo horiek: erasotzailea-
rena, biktimarena, barre egiten 
duen laguntzailearena edo egoe-
raren jakitun izanagatik, ezer 
esaten ez duenarena".

Horren guztiaren harira, Ihit-
teneko kideentzat grabazio pro-
zesu guztia "izugarrizko esperien-
tzia aberasgarria eta gizatasunez 
betea" izan da. Behin eta berriz 
azpimarratu dute, elkarrizketatu 
bakoitzak euren aurrean eginda-
ko "biluzte ariketa eta eskainita-
ko konfiantza" sekulakoa izan 
dela, eta hori hala izateak eragin 
duela taldearen barne hausnar-
keta piztea: "Eskolara joaten gi-
neneko garaietara atzera begira-
tzea eragin digu, norbere rola zein 

izan zen gogoratzea. Opari handia 
izan da lan hau egitea". 

Web ataria
Ekoitzitako ikus-entzunezko ma-
terial horiek guztia www.bullyin-
garigalga.eus atarian batu ditu 
Ihittenek. Hala ere, hori ez da 
edonork edonoiz ikusteko irekia 
dagoen plataforma arrunt bat. 
Edukien izaera intimoa dela-eta, 
eta euren testigantzak emanaz 
proiektuan parte hartu duten 
pertsonen pribatutasuna babes-
teko helburuarekin, webguneak 
babestutako atalak dauzka. Hori 
horrela, materiala erabili nahi 
duen orok eskaera zehatz bat egin 
beharko du webgunearen bidez. 
Aipatu elkarteko lagunek pasahi-
tza kudeatuko dute erabilera zu-
zen hori bermatzeko.

Webgunearen erabilera nori 
zuzenduta dagoen ere zehaztu 
dute sortzaileek: "Eskariak egite-
ko aukera haur zein gazteekin 
lan egiten duten entitate, erakun-
de eta eragileei irekita dago. Hor 
sartzen dira ikastetxeak, ikastolak, 
prebentzio taldeak, kirol elkarteak, 
aisialdi taldeak eta guraso elkar-
teak. Fokua gehienetan ikastetxe-
ra bideratzen bada ere, jazarpena 
gazteak murgiltzen diren edozein 
eremutan gertatu daiteke, eta 
horregatik eragile horiei guztiei 
ere zabaldu nahi diegu ataria 
erabiltzeko aukera". 

Zehaztapen horiek emateare-
kin batera, argi utzi dute ez 
dela norbanakoei edo gurasoei 
zuzendutako tresna bat. Hori 
hala izatearen zergatiak ere 
jakinarazi dituzte: "Alde bate-
tik, uste dugu edukien priba-
tutasuna ezin dela ziurtatu 
norbanako baten eskutan gel-
ditzen denean, eta, bestetik, 
material hori ez da guraso ba-
tek etxean erabili eta magia 
eginez arazoa konponduko duen 
"makilatxo magiko" bat. Pre-
bentzioa eta esku hartzea he-
zitzaile eta talde baten babesean 

egin beharreko lan kolektiboa 
da". 

Aurkezpen ofiziala, Arrasaten
Urtebetez baino gehiagoz luzatu 
den "erditze" gogorraren ondoren, 
egitasmoak badu dagoeneko he-
dapen data eta tokia. Proiektuaren 
aurkezpen ofiziala datorren hilean, 
urriaren 20an egingo da, Arrasa-
teko Kulturate zentroan, 18:00etan. 
Fagor Herrigintzak finantzatuta-
ko egitasmoa izanik, Debagoienean 
erakutsi nahi dute lehen aldiz 
egindako lanaren emaitza. Es-
kualdeko hezkuntza zein gizarte 
eragile ugarirekin batera aurrera 
eramango dute hitzordi hori, eta 
mahai ingurua eta solasaldia an-
tolatuko dituztela iragarri dute 
sortzaile elkarrizketatuek. Bertan 
egongo dira eurak, eta eurekin 
batera baita jazarpena nozitu eta 
proiektua aurrera eramateko bere 
testigantza eman duen lekukoe-
tako bat ere. Gaian aditua den 
profesional bat ere ariko da sola-
saldian; hezkuntza komunitatea-
ri erraminta horren funtziona-
mendua eta balioa erakusteko 
xedez jardungo da. Hori horrela, 
herritarrak bertaratzea nahi dute 

Ihitteneko kideek; sarrera librea, 
doakoa dela jakinarazi dute. 

Bien bitartean, hezkuntza zen-
troetara mezuak bidaltzen hasi 
dira dagoeneko Ihitten elkarteko 
lagunak, Ikastolen Elkartearen 
zein Hik Hasiko baliabideen bidez, 
ikasturte hasieran hezitzaileek 
materiala euren plangintzetan 
txertatu ahal izan dezaten. Horri 
dagokionez, gainera, Garzesek 
eta Fernandez de Agirrek adiera-
zi dute erantzuna "berehalakoa" 
izaten ari dela: "Hainbat tutore 
eta ikastetxe hasi dira dagoeneko 
pasahitzak eskatzen eta materia-
la aztertzen". 

Kukuka Antzerki Eskolako lagunekin elkarlanean grabatu dituzte zenbait egoera antzeztu. IHITTEN

Urriaren 20an 
aurkeztuko dute 
proiektua, Arrasateko 
Kulturate zentroan, 
18:00etan

QR kodea eskaneatuta ikus daiteke 
proiektuaren aurkezpen bideoa

Iñigo Gonzalez Sarobe
Aste Kultural betean daude Vir-
gen de Guadalupe Extremadu-
rako Etxeko kideak. Aurreneko 
egunetan bereziena hilaren 8a 
izan zen, lurralde hori bihotzean 
daramatenena. 18:30ak jo aurre-
tik hasi ziren Erketz EDT tal-
deko dantzariak eta musikariak 
Adarra kaleko egoitzara iristen. 
Virgen de Guadalupe Extrema-
durako Etxeko kideek martxan 
jarri zituzten bozgorailuak eta 
Pirritx, Porrotx eta Marimotots 
pailazo sudurgorrien zenbait 
abesti jarri zituzten bata bes-

tearen ondotik. Kantatzen ez 
duenak, zorionik ez du! dio ho-
rietako batek, Bizitza kantu bat 
da izenekoak. Hori jaramon 
eginda, kantatu bakarrik ez, 
dantzatu ere gogotik egin zuten.

Erketz EDTkoen dantzaldi 
dotorearen ondotik danborrak 
astindu zituzten eta Extrema-
durako zein Lasarte-Oriako 
ereserkiak jo zituzten; azken 
horretan dantzatu zuen Diego 
Egizabalek. Banderak igo eta 
gero jantzi tradizionalak eraku-
tsi bitartean dantzatu zuten. 
Amaitzeko, luntxa egin zuten.

Erketz EDTko kideek eta Extremadurako jantzi tradizionalekin dantzatu zuten kideek talde argazkia atera zuten. TXINTXARRIExtremadurako Etxeko bandera. TXINTXARRI Gaztetxoak eta helduak. TXINTXARRI

Extremadurako ereserkia jo zuten danborrekin, besteak beste. TXINTXARRIDantzaldi bikainak egin zituzten Erketz EDTko kideek. TXINTXARRI Diego Egizabal dantzaria. TXINTXARRI

Extremadura bihotzean 
dutela, dantzatzen ekin  
diote Aste Kulturalari 

KULTURA

Hilaren 8a izan da ospakizun egun bereziena Virgen de Guadalupe etxeko 
lagunentzat. Ez da bakarra izango, ordea: 13ra arte egunez egun programatu 
dituzte jarduera askoz gehiago. Herritar guztiak animatu dituzte parte hartzera

Txintxarri
Urriaren 1etik 8ra merezitako 
aitortza jasoko dute gure herri-
ko adineko pertsonek. Ekimenez 
betetako egitaraua prestatu dute 
Biyak Bat egoitzak eta Lasar-
te-Oriako Udalak (hori iragar-
tzeko egindako agerraldiari 
buruzko albistea hilaren 18ko 
aldizkarian argitaratuko dugu) 
eta ohartarazi dute horietako 

zenbaitetan aurrez izena eman 
behar dutela parte hartu nahi 
dutenek.

Urriaren 3ko (larunbata da) 
ibilaldi neurtuan inskribatze-
ko azken eguna gaurkoa da, 
hilak 11. Izena eman nahi du-
tenek Biyak Bat egoitzara (Kale 
Nagusia, 40) joan beharko dute 
euren bulegoko ohiko ordute-
gian.

Bestalde, hurrengo egunean 
bazkaria eta dantzaldia antola-
tu dituzte Michelin kirol gune-
ko tenis pistan, 14:30etik aurre-
ra. Zehazki zenbat bazkaltiar 
izango diren jakite aldera, Biyak 
Bateko zuzendaritzako kideek 
jakinarazi dute hilaren 18a izan-
go dela izena emateko azken 
eguna. Ibilaldi neurtuarekin 
bezalaxe, parte hartu nahi du-
tenek Kale Nagusiko egoitzara 
joan beharko dute. Eurekin ha-
rremanetan jarri nahi dutenek 
943-94 64 26 telefono zenbakira 
deitu behar dute. Ehunka pertsona elkartu ziren iaz, bazkaltzeko. TXINTXARRI

Omenaldiaren Asteko ekimenetan 
izena emateko epeak zabalik daude

GIZARTEA

TXINTXARRI LASARTE-ORIA
Lasarte-Oriako Muntteri AEK 
euskaltegian, herritar guztiei 
egokitutako eskaintza zabala 
eta malgua prestatu dute, eus-
karaz eroso aritu eta hizkuntza 
egunerokoan txertatzeko auke-
ra hurbil zein doakoa eskain-
tzeko asmoz.

Lasarte-Oriako Muntteri AEK 
euskaltegiko arduradun Ando-
ni Salsamendiren hitzetan, 
baliabide publikoen babesa 
erabakigarria dute euskaldun-
tze prozesuan: "Eusko Jaurla-
ritzaren HABEren dirulagun-
tzei esker eta euskara bonuen 
bidez, ikasleek abantaila eko-
nomiko izugarriak dituzte gaur 
egun gurekin euskara ikasten 
hasteko edo beren maila hobe-
tzeko". Era berean, Salsamen-
dik azpimarratu du lehen mai-
lak (A0 eta A1) aukera parega-
bea dutela euskara ikasten 
hasteko: "Lehenbiziko urratsa 
ematea izaten da askotan zai-
lena, baina A1 mailan dauden 
pertsonek erraztasun eta bul-
tzada ekonomiko oso bereziak 
dituzte orain".

Euskaltegiak ikasle bakoitza-
ren beharretara egokitutako 
ikastaro mota ezberdinak biltzen 
ditu eskaintzan:

• Aurrez aurreko eskolak eta 
ordutegi malguak, bizitza per-
tsonala zein lan eremua erraz 
bateratzeko.

• Azterketa ofizialak ikasteko 
eta prestatzeko ikastaroak, 

maila guztiak estaltzen dituz-
tenak (A0, A1, A2, B1, B2, C1, 
C2).

• Guraso taldeak, herriko 
ikastetxeen bidez bideratuta-
koak eta familiari zuzenduta-
koak.

• Autoikaskuntza eta Mintza-
praktika, euskara era prakti-
koan erabiltzeko.

Horrez gain, Lasarte-Oriako 
Udalak eskainitako dirulagun-
tzak ere oso nabarmenak dira; 
% 85eko asistentzia betez gero, 
matrikularen % 85era arteko 
berreskuratzea lor baitaiteke, 
A1 lerroko dirulaguntzaz zein 
C1 mailako 16-18 urte bitarte-
koentzat bideratutako laguntza 
bereziez gain.

Matrikulazio epea zabalik 
dago dagoeneko hilaren 25era 
arte. Informazio gehiago jaso-
tzeko edo izena emateko, he-
rritarrak Geltoki kalea 17 behea 
egoitzara hurbil daitezke (bu-
lego ordutegian: 10:30-13:00 eta 
17:00-19:30; ostiraletan 10:30-
13:00). Halaber, 607 625 233 te-
lefonora deitu edo lasarte@aek.
eus helbidera mezu bat idatz 
daiteke.

Euskara ikasle eta irakasleak, eroso, euskaltegiko atarian. TXINTXARRI

Lehen mailetako 
ikasleek aukera 
paregabea dute 
dirulaguntza 
bereziei esker

Euskara eroso ikasi eta bizitzeko, 
ateak zabaldu dituzte Muntteri AEKn
Lasarte-Oriako Muntteri AEK euskaltegiak ikasturte 
berriko matrikulazio epea ireki du, ikastaro malguak  
eta dirulaguntza zabalak eskainita

Txintxarri
Ikasturte berrirako prestatu duten 
ikastaroen eskaintza ezagutarazi 
dute, Kultura zinegotzi Ainara 
Elicecheak eta kultur etxeko ku-
deatzaile Eunate Izagirrek. Ohi 
bezala, sormen, ongizate eta pres-
takuntza proposamenak jasotzen 
dituela iragarri dute, eta nabar-
mendu, aurtengoak berrikuntza 
batzuk dakartzala. Horiek zeintzuk 
diren ere zehaztu dute. Lau izan-
go dira nobedadeak 2026-2027 
ikasturtean: Helduen Balleta, 
Barre, Bailamos tod@s (inklusiboa) 
eta Dancing Baby. Azken horren 
gainean, gainera, esan dute fami-
lian egitekoa izango dela.

Izen emateko epeen gaineko 
xehetasunak ere eman dituzte. 
Hilaren 10etik 20ra egin ahal 
izango dute interesdunek ins-
kripzioa, eta horretarako, bi 
bide dituzte. Aurrez aurre egin 
nahi dutenek, udaletxean egin 
beharko dute ohiko arreta or-
dutegian, hots, 09:00etatik 

14:00etara. Bestela, udalaren 
egoitza elektronikoa erabilita 
ere egin dezakete. Horri dago-
kionez, azpimarratu dute izen 
emateak ikastaroetarako eskai-
niko diren leku kopurua gain-
ditzen badu, ez dela zozketarik 
egingo; izen emate ordena har-
tuko dute kontuan.

Lasarte-Orian erroldatutako 
pertsonek % 40ko hobaria izango 
dutela ere esan dute, eta eskolak 
noiz hasi eta amaituko diren ere 
bai: urriaren 5ean eta ekainaren 
18an, hurrenez hurren.

Informazio osoa www.txintxa-
rri.eus web atarian kontsulta 
daiteke. 

Ezker-eskuin: Eunate Izagirre eta Ainara Elicechea. TXINTXARRI

Ikastaroen eskaintza berritu eta zabala egin 
du Manuel Lekuona Kultur Etxeak

KULTURA

Ikastaroa inskripzioa egiterako unean ordaindu beharko dute herritarrek

Haurren balleta
• 6 eta 7 urteko gaztetxoentzat: 

astearte eta osteguna, 17:15etik 
18:00etara.

• 8 eta 9 urteko gazteentzat: 
astearte eta osteguna, 
18:00etatik 18:45era.

• 10 eta 12 urteko gazteentzat: 
astearte eta osteguna, 18:45etik 
19:30era.

Prezioa: Erroldatuak: 36,86 euro. 
Ez erroldatuak: 62,46 euro.

Helduentzako balleta
• Eguna eta ordua: astearte eta 

osteguna, 19:30etik 20:45era.
• Prezioa: Erroldatuak: 193,75 

euro. Ez erroldatuak: 322,92 
euro.

Ilaran dantza
• Eguna eta ordua: asteazkena, 

10:30etik 12:30era.
• Prezioa: Erroldatuak: 105,68 

euro. Ez erroldatuak: 322,92 
euro.

Dantza latinoak
• Eguna eta ordua: ostirala, 

19:00etatik 20:30era.

• Prezioa: Erroldatuak: 79,26 
euro. Ez erroldatuak: 132,10 
euro. 

Dancing Baby
• Eguna eta ordua: astelehena 

eta asteazkena, 16:45etik 
17:45era.

• Prezioa: Erroldatuak: 116,25 
euro. Ez erroldatuak: 193,75 
euro. 

Denok dantzatzen dugu
• Eguna eta ordua: astelehena, 

10:30etik 12:00etara.
• Prezioa: Erroldatuak: 174,38 

euro. Ez erroldatuak: 290,63 
euro. 

Barre
• Eguna eta ordua: astelehen eta 

asteazkena, 18:00etatik 
19:00etara.

• Prezioa: Erroldatuak: 105,68 
euro. Ez erroldatuak: 176,14 
euro.

Yoga
• Eguna eta ordua: Astelehena, 

19:00etatik 20:30era. Ostirala: 
17:30etik 19:00etara.

• Prezioa: Erroldatuak: 116,25 
euro. Ez erroldatuak: 193,75 
euro.

Meditazioa
• Eguna eta ordua: asteazkena, 

19:00etatik 20:30era.
• Prezioa: Erroldatuak: 145,31 

euro. Ez erroldatuak: 242,19 
euro.

Kafea historiarekin
• Eguna eta ordua: hilean behin, 

astelehenetan, 10:30etik 
13:30era. 

• Prezioa: Erroldatuak: 45 euro. 
Ez erroldatuak: 75 euro.

Joskintza eta patroigintza
• Eguna eta ordua: 

Asteartea,10:00etatik 
12:00etara. Asteartea, 
17:00etatik 19:00etara 
Asteazkena, 10:00etatik 
12:00etara.

• Prezioa: Erroldatuak: 193,75 
euro. Ez erroldatuak: 322,92 
euro.

Pintura
• Eguna eta ordua: Asteazkena, 

17:00etatik 19:00etara. 
Osteguna, 17:00etatik 
19:00etara.

• Prezioa: Erroldatuak: 193,75 
euro. Ez erroldatuak: 322,92 
euro.

Ikastaroak

EDUKI BABESTUA

Txintxarri
Udazken-negurako prestatutako 
programazioaren berri eman 
dute udal ordezkariek: 30 ikas-
taro proposamen eta laguntza 
zerbitzu baino gehiago prestatu 
dituzte. Programazio berria fi-
losofia honekin ondu dute: "Ber-
dintasuna, ahalduntze indibidual 
zein kolektiboa eta emakumeen 
arteko sareen sorrera sustatzen 
dituen leku ireki, plural eta 
parte hartzailea izatea, erreali-
tatea ikuspegi kritiko eta femi-
nistatik aztertzeko tresnak 
emanda herritarrei". Ordainpe-

koak diren kurtsoetan aurrez 
izena eman beharko dute inte-
resa dutenek hilaren 15a baino 
lehen. Doako jardueretan, berriz, 
25era arteko epea dute.

Garrantzi handiko baliabidea 
da Emakumeen Etxea agerraldian 
parte hartu duten udal ordez-
karientzat: Agustin Valdivia 
alkatea, Gizarte Zerbitzuetako 
zinegotzi Lourdes Acevedo eta 
eraikin horretako teknikari 
Maite Iglesias arduratu dira 
udazken-negurako ekimenen 
berri emateaz. Horren aurretik, 
ordea, asmo orokorren gainean 

jardun dira. "Eraikin bat baino 
askoz gehiago da Emakumeen 
Etxea; errealitatea ikuspegi kri-
tiko, feminista eta dekoloniale-
tik aztertzeko espazio bizia da", 
nabarmendu du Valdiviak. "Uda-
lerriko emakume askoren bene-
tako beharrei erantzuten dien 
udal baliabidea da".

Ildo horretatik, Acevedok adie-
razi du "estrategia zein aliantza 
feministak hausnartu, eztabai-
datu, ikasi, sortu eta indartzen" 
jarraitu nahi dutela topagune 
"ireki, askotariko eta kultura 
anitzeko" horretan. 

Aralar plazako 5. zenbakian dago Emakumeen Etxea. TXINTXARRI

Emakumeen Etxeko 
ikastaroetan izena  
emateko epea zabaldu dute

GIZARTEA

Tramiteak udalaren webgunean egin beharko dute interesa dutenek, 
formularioak beteta. Bestela, Emakumeen Etxera bertara daitezke astegunetan, 
09:00etatik 17:00etara, bertan egongo diren teknikarien laguntza jasotzeko

Doakoak - Matrikulazioa, hilaren 25era arte
• 'Mindfulness'-a eta emozioen kudeaketa
• Ongizaterako autolaguntza
• Amatasun feministak
• Gorputzaren mugimendua eta adierazpen psiko-

korporala
• Gizaki garenetik lurra lantzen
• Ongi zahartu: autozaintza aktiboa eta osasungarria
• Autodefentsa feminista (12 eta 17 urte artekoentzat 

nahiz 18 urte baino gehiagokoentzat)
• Coaching feminista: ezagutu, onartu eta zaindu zure burua
• Etxeko konponketak egiten ikasteko tailerra
• Barrez malkotan
• Gorputza entzuten eta artatzen ikastea
• Berdintasun puntadak
• Berdintasunean sortzen: bitxigintza
• Kantuaren bidez saretzea
• Kantuaren bidez saretzea
• Batuka feminista
 
Ikastaro horien guztien taldeak eta xehetasun gehigarriak 
txintxarri.eus atari digitalean irakur ditzakezue.

Ordainpekoak - Aurrematrikula, hilaren 14ra arte. 
Onartutakoei jakinarazpena, 21etik 25era
• Hipopresiboak (astearteetan, 17:30etik 18:30era)  

44,25 euro*
• Hipopresiboak (ostegunetan, 16:15etik 17:15era)  

44,25 euro*
• Yoga (astearteetan 10:00etatik 11:30era) 38,25 euro*
• Yoga (ostegunetan 09:15etik 10:45era) 38,25 euro*
• Tai ji (asteazkenetan 17:00etatik 18:00etara) 21,98 euro*
• Tai ji (asteazkenetan 18:00etatik 19:00etara) 21,98 euro*
• Sormen laborategia 51 euro*
• Inprobisaziotik, antzerki sormenera 51 euro*
 
*Ordaindu beharreko prezioak ikastaro osoenak dira.
 
Jarduera horiek guztiak osatuko dituzte aholkularitza juridiko, 
psikologiko eta sexualeko zerbitzu iraunkorrek, baita emakume 
zaintzaileei zuzendutako jabetza taldeek eta Empalabramiento 
programak ere. Azken horiek "emakumeak banaka nahiz taldeka 
ahalduntzeko eta herritar gisa dituzten eskubideez zein 
gaitasunez jabetzeko gaztelaniazko eskolak" direla gogorarazi du 
udaleko Gizarte Zerbitzuak saileko zinegotzi Lourdes Acevedok. 
"Gizarteratzeko eta laneratzeko prozesuak errazten lagunduko 
die erabiltzaileei".

Doako nahiz ordainpeko kurtsoak

Pirritx, Porrotx eta Marimototsek 
Zerua lapurtu dute ikuskizuna 
ekarriko dute kultur etxera 
urriaren 3an. Aurreneko saio-
rako sarrerak berehala agortu 
zirenez, bigarrena egingo dute 
egun berean, 19:00etan. Joan 
nahi dutenek hilaren 14tik au-
rrera erosi ahalko dituzte tike-
tak, leihatilan edo Kutxabank 
Sarrerak atari digitalean. Marimotots eta Porrotx. TXINTXARRI

Bigarren emanaldirako 
sarrerak hilaren 14an 
jarriko dituzte salgai

KULTURA

Txintxarri
Buruntzaldeko GKS eragileko 
lagunek jakinarazi dute eskual-
dean barrena aurkeztuko dute-
la Gazte Topagune Sozialista 
datozen asteetan. Ziklo horren 
barruan etorriko dira Gaztele-
kura, hilaren 18an, eta 18:00eta-
tik aurrera emango dute egita-
rauaren eta bestelako kontuen 
berri. 

Elizondon (Nafarroa) aurre-
ra eramango dute Gazte Topa-
gune Sozialista urriaren 9tik 
12ra. Egun horietarako, batez 
ere, kontzertuak eta gai uga-
riri buruzko hitzaldiak progra-
matu dituzte: artea eta sozia-
lismoa, etxebizitzaren proble-
matika, sexu industria, ildo 
komunista eta taktika antifa-
xista, eta abar.

Urnietako aurkezpena ere 
hilaren 18an izango da, elkarteen 
etxean, 18:30etik aurrera. Asti-
garragakoa hurrengo egunean 
aurrera eramango dute, libu-
rutegi zaharrean, 18:30ean. Eta, 
azkenik, Andoaingo saioa 26an 
izango da, gaztetxean, 12:30ean 
hasita. 

Gazte Topagune Sozialistara 
joateko sarrerak gks.eus atari 
digitalean eskura ditzakete 
bertaratu nahi dutenek, edo, 
bestela, herriz herriko militan-
teekin harremanetan jar dai-
tezke.

Gaztelekuan aurkeztuko dute Gazte 
Topagune Sozialista GKSko kideek

POLITIKA



ALBISTEA   7TXINTXARRI ALDIZKARIA  2026-09-11  Ostirala

Txintxarri
Pozarren iragarri dute ekimena 
Pedro Carrasco eta Asier Velas-
co antolatzaileek, Agustin Val-
divia alkateak eta udaleko Kul-
tura zinegotzi Ainara Elicecheak. 
"Kaletik geratzen gaituzte azoka 
noiz egingo dugun galdetzeko 
eta egitaraua aurkeztera etorri 
gara Okendo plazara". Lasar-
te-Orian hamargarren aldiz 
egingo dutenez feria, ohiko jar-
duerez gain ekimen berri eta 
bereziak programatu dituzte: 
gerlarien arteko borrokak eta 
arkuarekin geziak jaurtitzen 
ikasteko postua azpimarratu 
dituzte. Egitaraua eta informa-
zio eguneratua www.lasarte-oria-
medieval.com webgunean argi-
taratu dute.

Hilaren 18an irekiko dute azo-
ka, 17:00etan. Igande iluntzera 
arte goizez zein arratsaldez pro-
gramatu dituzte emanaldi ibil-

tariak, ipuin kontalarien saioak, 
tailerrak eta 60-70 artisautza 
zein janari postu. Herrian bizi 
ez eta bertaratzeko asmoa dute-
nei garraio publikoa erabiltzea 
aholkatu diete, Lasarte-Oria "oso 
ongi konektatuta" dagoela na-

barmenduta. Era berean, egun 
horietan sortuko duten giroak 
inguruko ostalaritza establezi-
menduei "nabarmen" lagunduko 
dietela adierazi dute, ohi baino 
bezero gehiago izango dituzte-
lakoan.

Erdi Aroko azokaren antolatzaileak eta udal ordezkariak, Okendo plazan. TXINTXARRI

Gerlarien arteko borrokak izango dira 
hamargarren edizioko arretagune nagusiak

GIZARTEA

Hilaren 18tik 20ra aurrera eramango dute Erdi Aroko azoka, erdigunean

Okendo plazan eta Kale 
Nagusian barrena aurrera 
eramango dute azoka.

Hilak 18, ostirala
• 17:00etan, inaugurazioa. 

Haurrentzako gunea eta 
artisautza tailerrak jarriko 
dituzte Okendo plazan eta 
Kale Nagusian.

• 17:30ean, Artimaña Teatroa 
taldearen emanaldia.

• 17:30ean, Eulali ipuin 
kontalaria.

• 18:00etan, espartzu tailerra.
• 19:00etan, harrigintza 

tailerra.
• 19:15ean, Valeria Zirko 

Show.
• 20:00etan, buztingintza 

tailerra.
• 21:00etan, Erdi Aroan 

girotutako gau ikuskizuna.

Hilak 19, larunbata
• 10:30ean, desfile orokorra.
• 11:00etan, irekiera.
• 12:00etan, Barzonia 

taldearen emanaldia.

• 13:00etan, Erdi Aroko 
gerlarien arteko borrokak.

• 14:00etan, musika ibiltaria.
• 17:30ean, Valeria Zirko 

Show.
• 19:00etan, Artimaña Teatro 

taldearen emanaldia.
• 19:15ean, espartzu tailerra.
• 20:00etan, Erdi Aroko 

gerlarien arteko borrokak.
• 21:00etan, Erdi Aroan 

girotutako gau ikuskizuna.

Hilak 20, igandea
• 11:00etan, irekiera.
• 12:00etan, Ramalleira 

taldearen emanaldia.
• 12:00etan, Talisker 

eskoziar taldearen 
emanaldia.

• 13:30ean, akrobazien eta 
'cheerleader'-en emanaldia.

• 14:00etan, musika ibiltaria.
• 14:15ean, Erdi Aroko 

gerlarien arteko borrokak.
• 18:30ean, Erdi Aroko 

gerlarien arteko borrokak.
• 21:00etan, azokaren 

amaiera.

Erdi Aroko azokako egitaraua

Lierni Apaolaza Urdanpileta
Hilaren 5ean elkartu ziren pi-
ratak, arratsaldean, Andatza 
plazan. ASPANOGI elkartearen 
lana ezagutzera emateko asmoz, 
informazio karpa ipini zuten 
enparantza horretako kiosko 
parean. Horrekin batera, salgai 
jarri zituzten produktu solida-
rioak: motxilak, boligrafoak, 
tote bag-ak, eta abar. Dohaintzak 
egiteko aukera ere eskaini zieten 
jarduerak iraun bitartean ber-
taratu ziren herritarrei; dezen-
te izan ziren diruz laguntzera 
edota informazioa eskatzera joan 

zirenak denek ala denek eraman 
zuten bueltan elkartearen globoa. 

Eragile horretako kideek ja-
kinarazi zutenez, Gipuzkoan 
minbizia duten haurren eta haien 
senideen bizi kalitatea hobetze-
ko lanerako bideratuko dute 
Andatza plazako ekimenean 
bildutako dirua. Hots, gizarte, 
psikologia eta hezkuntza arloko 
laguntza eta akonpainamendua 
indartzera.

Hitzordua musikatzeko, Radio 
Rebelde taldeak kontzertua es-
kaini zuen. Kantutegi zabalaz 
baliaturik, orotariko abestiak 

interpretatu zituzten euskaraz 
zein gaztelaniaz. Oso eskertuta 
agertu da Iruñeko bikotearekin 
ASPANOGI elkartea, hiruga-
rrenez animatu baitira horre-
lako ekitaldi batean eurekin 
aritzera.

Ia hiru hamarkada lanean
ASPANOGI elkartea 1998an sor-
tu zuten minbizia duten Gipuz-
koako haur eta nerabeen fami-
liek. Helburu nagusia guraso 
zein adingabeei laguntza psiko-
logikoa, soziala, ekonomikoa eta 
praktikoa eskaintzea da, gaixo-

tasunaren prozesu osoan zehar. 
Ia hiru hamarkada daramatza-
te horretan lanean. Irabazi asmo 
gabeko eragilea izaki, bazkideen 
ekarpenei, erakundeen laguntzei 
eta herriz herri antolatzen diren 
ekimen solidarioei esker (hilaren 
5ean gure herrian egindako kon-
tzertu solidarioa, esate baterako) 
mantentzen ditu bere zerbitzuak. 
Donostian du egoitza.

Egunero-egunero ari dira 
lanean: arreta psikosoziala 
ematen dute ospitaleetan eta 
baita eraikin horietatik kanpo 
ere. Sentsibilizazio jardueren 
bidezko esku hartzea ere fun-
tsezko elementua da haientzat, 
lurraldean lanketa integrala 
egiteko, baina urteroko egitas-
mo eta mezu garrantzitsuenak 
otsailaren 15aren bueltan ar-
dazten dituzte piratek, izan 
ere, Haur Minbiziaren Aurka-
ko Nazioarteko Eguna da hori. 

Sentsibilizazio kanpaina indar-
tsuak aurrera eramaten dituz-
te Gipuzkoa osoan, baita bes-
telako jarduerak ere. Horieta-
ko bat da ASPANOGIREN Ipar 
Martxa ibilaldi solidarioa: 
Porrotx pailazoak eta Ostadar 
Ipar Martxa taldeko kideek 
urtero parte hartzen dute ho-
rretan.

Bestalde, Nagore Fernandez 
abeslariak eta Xabi Mendiluze 
gitarra jotzaileak osatzen dute 
Radio Rebelde taldea, hiruga-
rrenez ASPANOGIko lagunekin 
kolaboratu duena. 1980ko eta 
1990eko hamarkadetako pop, 
rock eta punk-rock abesti eza-
gunen bertsioak jotzen dituzte. 
Hilaren 5ekoa ez zen Lasar-
te-Orian aritu ziren aurreneko 
aldia, aurrez etorri izan baitira 
Sasoeta auzoko jaietara edota 
Avenida taberna-jatetxeko zen-
bait ekimen girotzera.

Gogo onez artatu zituzten karpara bertaratutako herritarrak. Denek jaso zituzten ASPANOGIren puxika horiak. TXINTXARRI Radio Rebelde taldeko bikotea, kontzertua ematen. TXINTXARRI

Kontzertu solidarioa aurrera eraman  
dute ASPANOGI elkarteko piratek

GIZARTEA

Radio Rebelde bikoteak musikatu du Andatza plazako elkartasun ekitaldia

Bizitza gogotik ospatu zuten 
hilaren 5ean Usurbilgo III. 
Inurri Egunera bertaratu 
ziren ehunka pertsonek; 
lasarteoriatarrak izan ziren 
horietako asko. Minbiziaren 
akonpainamendua eta 
dibulgazioa ikuspegi feminista 
eta kolektibotik gauzatzen 
duten Izan Inurri elkarteko 
kideak pozarren daude 
ekimenak izandako 
harrerarekin. Gorputza 
esnatzeko saioa, gosaria, 
tailerrak, hitzaldia, bazkaria, 
bertso saioa eta kontzertuak 
egin zituzten.

NOAUA ALDIZKARIA

Inurritegiarekin 
bat egin dute 
lasarteoriatar 
ugarik

GIZARTEA

Lierni Apaolaza Urdanpilleta
Euskal Herria irabazteko eta 
faxismoari ezetz esateko, mo-
bilizazioa deitu du Ernai Gazte 
Erakundeak, Donostian, hilaren 
13an. Bulebarretik abiatuko da 
manifestazioa, 13:30ean. Lasar-
te-Oriako Euskotreneko gelto-
kian elkartuko dira, 12:30ean 
herritik abiatzeko, eta 13:15ean 
aterako dute argazkia, Buleba-
rrean. Lasarte-Oriako Ernai 
erakundeko Nora Otaegi (La-
sarte-Oria, 2006) eta Oier Ber-
gara (Lasarte-Oria, 2007) mili-
tanteekin elkartu da TXINTXA-
RRI mobilizazioaren nondik 
norakoak ezagutzeko. 
Mobilizazio nazionala deitu duzue 
hilaren 13rako, Donostian. Zer alda-
rrikatzeko?  
Nora Otaegi: Hori da, igande 
honetan, hilaren 13an, manifes-
tazio nazionala aurrera eraman-
go dugu, eta gure aldarriak 
Euskal Herria irabaztera eta 
Faxismoari ez dira. Izan ere, 
egungo garai nahasian, genozi-
dioak, gerrak eta gatazkak eten-
gabeak dira, eta haiekin batera 
ezegonkortasuna nagusitu da 
gizartean. Horrek Euskal Herri-
ko herritarrengan kezka eta 
ezinegon handia sortu du, eta 
horretaz baliatuz, oldarraldi 
erreakzionarioa martxan jarri 
da diskurtso arrazistak, matxis-
tak, homofoboak eta transfoboak 
zabaltzen ari baitira, nonahi. 
Ernaitik horri erantzun tinkoa 
ematea ezinbestekoa iruditzen 
zaigu.
'Euskal Herria irabaztera! Faxismoa-
ri ez' da manifestaziorako leloa. Zer 
adierazi nahi duzue horrekin? 
N.O.: Adierazi nahi duguna da 
faxismoaren aurrean antolatzea 
eta borrokatzea dela Euskal He-
rriko gazteon aukera bakarra, 
ezin dugulako onartu gorrotoa 
eta zapalkuntzak oinarrian di-
tuzten diskurtsoak gure gizartean 

zabaltzea eta normalizatzea. Gai-
nera, jakina da gure herrian 
faxismoak zein forma hartzen 
duen; espainolismo eta jacobi-
nismo atzerakoiarena, hain zuzen. 
Jarrera horiei gure proiektua 
guztiz kontrajarria zaie, termino 
askatzaileen baitan ematen de-
lako, eta horregatik da hain ga-
rrantzitsua zapalkuntzarik gabe-
ko Euskal Herria askearen alde 
borrokatzea eta faxismoari aurre 
egitea.
"Garai erabakigarria" dela aitortu 
duzue Ernaiko kideok, zergatik da 
garrantzitsua orain antolatzea?
Oier Bergara: Ernaiko kideok 
ulertzen dugu oraina erabaki-

garria dela. Alde batetik, ka-
pitalismoaren krisialdi sakona 
bizi dugu, non kapitalismoaren 
fase baten amaiera eta beste 
baten hasiera ematen ari den. 
Izan ere, gutxi batzuen intere-
sei eusteko, oraindik eta kapi-
talismo bortitzagoa sortzen ari 
da. Bestetik, esan bezala, gerrak 
eta gatazkak etengabeak dira, 
eta horrek ezegonkortasun 
handia ekarri du oldarraldi 
erreakzionarioarekin batera;  
Euskal Herria eta gure proiek-
tua ikusmiran jarri dituzte. 
Horren guztiaren emaitza lor-
turiko eskubideetan atzerapau-
soak emateko arriskua eta 
prekarietatea handitzea da. 
Beraz, ezinbestekoa da eran-
tzuna hemen eta orain ematea: 
ez dugu mobilizatzea ez den 
beste aukerarik.
Beldurra eta gorrotoa baliatuz, area-
gotzen ari da olatu erreakzionarioa 
nazioartean. Nola eragiten die horrek 
gazte euskaldunei?

O.B.: Olatu erreakzionarioa 
nazioartean bezainbeste zabaltzen 
ari da espainiar estatuan, eta 
honek eragin zuzena du Euskal 
Herrian. Sare sozialetan, komu-
nikabide batzuetan eta kalean 
gero eta ohikoagoak dira dis-
kurtso arrazistak eta misoginoak, 
baita talde neonazien presentzia 
ere, ideia horiek normalizatuz. 
Hain zuzen, olatu honen xedea 
faxismoa zabaltzea eta ultraes-
kuinerantz lerratzea da. Gaine-
ra, Euskal Herriaren kasuan 
bereziki du eragina diskurtso 
honek: gure izaera, kultura eta 
hizkuntza deuseztatu nahi ditu. 
Horrez gain, lehen esan bezala, 

gazteok gero eta prekarizatuago 
bizi gara: lan baldintza kaxka-
rrak, soldata baxuak, aldizkako 
kontratatuak… Gainera, aintzat 
hartu behar dugu ikasketak egin 
eta lana izatea ez dela nahikoa 
emantzipatzeko, etxebizitzaren 
krisia dela-eta.
Faxismoaren jomugan omen dago 
Euskal Herria. Hori dela-eta, zein 
alternatiba eman nahi duzue?
N.O.: Bai, aipatu dugun bezala, 
faxismoak jomugan du Euskal 
Herria, gurea memoria antifa-
xista handia izateagatik nabar-
mendutako herria delako eta 
beren ideia atzerakoiekiko kon-
trajarria delako gure proiektua. 
Horregatik, gure herriaren kul-
tura, hizkuntza eta izaera ukatuak 
dira, etengabe. Hori dela-eta, 
ulertu behar dugu borroka anti-
faxista Euskal Herriaren askapen 
prozesuarekin batera. Hala ere, 
guk Euskal Herriarentzat propo-
satutakoa, faxismoaren kontra 
joatetik harago, proiektu eman-
tzipatzaile osoa da, guztiz inte-
grala eta askatzailea. Bestela 
esanda, Ernaitik proposatutako 
alternatiba zapalkuntzarik gabe-
ko Euskal Herri aske, feminista, 
sozialista eta euskalduna eraiki-
tzea da, eta hori lortzera bidean 
borrokan jarraituko dugu.
Eta hilaren 13ko mobilizazioaren 
ostean, zer?
O.B.: Manifestazio horren hel-
burua aurrerapausoa ematea, 
herri hau ezker-eskuin astintzea 
eta askatasunaren aldeko bidea 
irekitzea da. Horretarako, lehen 
lerroan izango gara gazteok. Bai-
na, mobilizazioaren ostean ere, 
antolatzen jarraituko dugu fa-
xismoari arnasik hartzen ez 
uzteko eta zapalkuntzarik gabe-
ko Euskal Herria lortzeko, ho-
rretarako etxe eta lantresna 
Ernai izanik. Faxismoa eta 
erreakzioaren aurrean, Euskal 
Herria aldarrikatuz.
Zer esango zeniekete lasarteoriatar 
gazteei manifestazioarekin bat egin 
eta Donostiara joan daitezen?
N.O.: Bai, noski, Lasarte-Oriako 
gazte guztiak animatu nahi di-
tugu igandeko manifestazioan 
parte hartzera. Are gehiago, 
gazte guztiok lehen lerroak har-
tu behar ditugu eta denok izan 
behar gara agente aktibo faxis-
moari aurre egiteko eta Euskal 
Herri askea sortzeko bidean. 
Kaleak hartu, denok batera Eus-
kal Herria irabaztera goazelako. 
Faxismoari aurre egiterako ga-
raian ez dagoelako erdibiderik, 
mobilizatu!

Nora Otaegi eta Oier Bergara, Lasarte-Oriako Ernai Gazte Erakundeko kideak. LASARTE-ORIAKO ERNAI

Nora Otaegi: "Denok 
izan behar gara 
agente aktibo 
faxismoari aurre 
egiteko"

Oier Bergara: 
"Antolatzen 
jarraituko dugu 
faxismoari arnasik 
hartzen ez uzteko"

"Ezinbestekoa da erantzuna  
hemen eta orain ematea; ez dugu 
mobilizatzea ez den beste aukerarik"

POLITIKA

NORA OTAEGI ETA OIER BERGARA

LASARTE-ORIAKO ERNAI ERAGILEKO MILITANTEAK



10    KIROLA Ostirala 2026-09-11  TXINTXARRI ALDIZKARIA

Txintxarri
Xabat Martin Mariezkurrena he-
rritarrak junior mailara egin du 
jauzia. Uztailean, Azpeitiko Inazio 
Deuna sarian lehiatu eta garaipean 
erdietsi ostean, kadete denboral-
diari amaiera eman zion arren, 
hilaren 5ean eta 6an, Oñatiko 
Mikel Deunaren eta Lierniako 
errepideko zein erlojupeko pro-
betan parte hartu zuen herriko 

txirrindulariak. Ez zen herritar 
bakarra izan proba horietan, Da-
nena taldeko Luken Garmendia 
Cespedes ere izan zen lehian.

Andoaingo Txirrindulari es-
kolako kide Martinek ez zuen 
lortu Oñatiko probako garaipe-
na borrokatzea, baina lehen 
postuetan mantendu zen beti 
eta bosgarren amaitu zuen pro-
ba, 02.07.10. Podium nagusira 

igo ez bazen ere, jaso zuen sa-
ririk txirrindulari gazteak. Zu-
billagako puntua lehen postuan 
igaro zuen lasarteoriatarrak eta 
tarteko helmugen garaikurra 
eraman zuen.

Garmendia herritarrak, aldiz, 
02.10.39 markarekin igaro zuen 
azken marra.

Zorterik ez
Hurrengo egunean, Lierniako 
proban bi saiori egin behar izan 
zioten Lasarte-Oriako bi gazteek; 
ezin izan zuten lehen postuetan 
egon.

Erlojupekoko lau kilometro-
tako ibilbidea 06.49,27 denboran 
egin zuen Martinek; Garmendiak, 
aldiz, 6.56,44 behar izan zuen.

Ostean, 55 kilometroko erre-
pideko lasterketari egin behar 
izan zioten aurre. Biek helmuga 
elkarrekin igaro zuten, 01.23.53 
markarekin.

Bestetik, Sima Cepial taldean 
dabilen Markel Marzol herrita-
rra Lehendakari txapelketako 
hainbat probatan izan da lehian. 
Azkena, Urdulizeko (Bizkaia) 
lasterketa izan zen lehian hila-
ren 6an.Martin, saria jasotzen. MA MARTIN

Tarteko helmugen saria eskuratu  
du Xabat Martinek, Oñatiko proban 

TXIRRINDULARITZA

Txintxarri
Lasarte-Oria Trail Mendi Elkar-
teak (LOTME) III. Mendi Las-
terketa-Juanlu Oroimenezkoa 
aurkeztu zuen, hilaren 7an, 
udaleko Kirol zinegotzi Goizal-
de Pildainen laguntzaz. "Maita-
sun osoa jartzen diogun proba 
bat da, guretzat berezia delako", 
azpimarratu zuen Javi Olaza-
goitia taldeko arduradunak.

Antolatzaileek gogoratu mo-
dura, bi urtean behin egiten den 
proba da. "Urte batean Mendi 
festa egiten dugu eta bestean, 
Mendi lasterketa. Jendea gal-
dezka dugu ea noiz egingo dugun 
festa; aurten lasterketaren txan-
da da. Eta elkarteko kide eta 
lagun genuen Juanluren omenez 
egiten dugun bigarrena da", 
adierazi zuten.

Aurreko lasterketen antzera, 
Buruntzako tontorrera 14,5 ki-
lometroko ibilbidea egin behar 
dute parte hartzaileek. Eta da-
torren edizioari begira dena 
prest dutela azaldu zuten anto-
lakuntzako kideek. Horren ba-
rruan, azken asteotan mendia 
garbitzen lan eskerga egin du-
tela azpimarratu zuten: "Mendia 
egoera txarrean zegoen eta ehun 
ordu baino gehiago sartu ditugu 

hiru pertsonaren artean bideak 
garbitzen eta txukuntzen".

Garaikur eta sariak
Sariei dagokionez, berrikuntzak 
izango dituzte. Aurten lehenen-
goz lehiakide adinduenari oroi-
garria banatuko zaio eta laster-
ketako errekorra gainditzen 
duenak 200 euro jasoko ditu. 
Marka gainditu ezean, hurren-
go ediziorako kopurua metatu-
ko litzatekeela azaldu zuten, hau 
da, 300 euroko saria egongo li-
tzateke.

Horrez gain, kategoria maila 
bakoitzeko lehen hiru sailkatuek 

LOTME kide eta egurrezko 
tailan "artista" den Julio Alon-
sok egindako garaikurrak ja-
soko dituzte 100, 50 eta 25 eu-
roko sari ekonomikoarekin 
batera.

Udalaren laguntza
Egoera ekonomikoa dela-eta, 
babesle garrantzitsu batzuek 
atzera egin dutela azaldu zuten 
antolatzaileek, baita gainerako 
babesle eta udalaren laguntzaz 
aurrera egitea erabaki zutela 
ere.

Pildainek bere eta udalaren 
babes osoa adierazi eta elkar-

tearen lana goraipatu zuen: 
"Eskerrak eman nahi nizkizue-
ke guztioi, horrelako jardunaldi 
edo jarduera bat egiteak lan 
handia eskatzen duelako". 

Era berean, datorren urtean 
erakunde publikoaren zein an-
tolatzaileen arteko elkarlana 
indartzeko asmoa ere agertu 
zuen.

Erritmo bikaina
Izen emateari dagokionez, pozik 
agertu ziren LOTMEko kideak 
eta eguraldiaren arabera, 250-270 

korrikalariren bueltan egongo 
direla aurreikusten dutela ai-
patu zuten: "Duela bi urteko 180 
korrikalarien muga ia gaindi-
tuta dago. Azken asteetan jende 
askok ematen du izena eta egu-
raldiaren arabera 250 eta 270 
parte hartzaile artean izatea 
espero dugu".

Eta oraindik parte hartzera 
animatu ez denari azken deial-
di bat egiten zioten. Hilaren 
25era arte, izango dute inskrip-
zioa irekia LOTMEren webgu-
nean: www.lasarteoriatrail.com.

LOTMEko kideak eta Goizalde Pildain zinegotzia, aurkezpenean. TXINTXARRI

III. Mendi Lasterketa - 
Juanluren Oroimenezkorako 
guztia prest du LOTMEk

MENDI LASTERKETA

Hilaren 27an jokatuko da proba. Parte hartzaileek 14,5 kilometrotako bidea 
egin beharko dute Buruntza mendira igota. Sari ezberdinak izango dira. Izen 
ematea erritmo onean doa eta irekia egongo da hilaren 25a arte 

ASTEBURUKO KIROL HITZORDUAK 

ARETO FUTBOLA
OSTIRALA 11

OHOREZKO ERREGIONAL MAILA, 
LAGUNARTEKOA

•	Eguzki Arkupe Rehab. - Donapari 
20.50. Maialen Chourraut kirol.

LARUNBATA 12
OHOREZKO JUBENILA, 

LAGUNARTEKOA
•	Eguzki Lekuona tailerra - 

Antiguoko KE 
11.00. Maialen Chourraut kirol.

KADETE MAILA, LAGUNARTEKOA
•	Eguzki Escalerilla tab. - Otxartabe 

12.30. Maialen Chourraut kirol.

SASKIBALOIA
LARUNBATA 12

KADETE ERREND. URREA
•	Aldapeta Maria ik. - Ostadar SKT 

16.00. Txomin Madi. kirol., Donostian.

IGANDEA 13
EUSKAL LIGA, JUNIORRA
•	Gernika - Ostadar Alvite Arqui. 

12.15. Gernika, Bizkaian.

ARRAUNA
IGANDEA 13

KONTXAKO BANDERA
•	Kontxako Banderako bigarren 

jardunaldia jokatuko dute. 
11.00. Donostian.

PILOTA
OSTIRALA 11

G. PALA, BINAKA, N. 3. MAILA
•	Añorga - Intza 

18.00. 1. partida. Añorga, Donostian.
ESKUZ, BINAKA, K. 1. MAILA
•	Intza - Ilunpe 1 

20.10. 1. partida. Loidibarren pil.
LARUNBATA 12

ESKUZ, BINAKA, N. 2. MAILA
•	Intza - Oiarpe 

10.00. 1. partida. Michelin pil
ESKUZ, BINAKA, K. 3. MAILA
•	Intza - Oiarpe 2 

10.00. 2. partida. Michelin pil.
IGANDEA 13

ESKUZ, BINAKA, J. 2. MAILA
•	Ilunpe - Intza 

11.00. 2. partida. Azpeitian.

PIRAGUISMOA
OSTIRALA 11-IGANDEA 13

MUNDUKO KOPA
•	Maialen Chourrautek Munduko 

Kopako finalari egingo dio aurre. 
La Seu d'Urgell, Katalunian.

HIPODROMOA
IGANDEA 13

UDAKO DENBORALDIA
•	Udako denboraldiko saioan, 

Irizar saria eta Pronostikoen 
lehiaketa egongo dira jokoan.  
17.15. Hipodromoa, Donostian. 

Txintxarri
Eguraldia goibela bazen ere, 
hilaren 6an, Kontxako bandera-
ko lehen saioak arraunlariz zein 
zaletuez bete zuen Donostiako 
portua. Lehen ordutik traineru 
ezberdinetako elastikoak ikusi 
hala izan ziren hiriburuan eta 
kolorez bere zuten hiriko erdi-
gunea.

Tolosaldea AK, Hibaika Jamo-
nes Ancin, Donostiarra Nortin-
dal eta Zarautz Gesalaga Okelan 
izan ziren lehenak lehiatzen. 
Lehen luzean borroka ederra 

izan zen lehen hiruen artean; 
ziaboga bi segundoko tartearekin 
egin zuten. Badiara itzultzean, 
ordea, Tolosaldeak alde txikia 
ireki zuen eta ongi eutsi zion 
helmugara arte, 10.58,86. Hiru 
segundora, Hibaika eta Donos-
tiarra sartu ziren, hurrenez 
hurren eta euren artean ehune-
ko batzuen aldea besterik ez zen 
izan.

Gauzak horrela, hurrengo as-
tean Ohorezko txandan egoteko 
Tolosaldearen denbora gainditu 
behar zutela jakinda egin zioten 

aurre Astillero Eneryt Servicios, 
Donostia Arraun Lagunak, San 
Juan CMOS Valves eta Orio 
Orialki ontziek probari.

Aiora Belartieta kide duen 
eskifaiak ez zuen huts egin. Ha-
sieratik buru jarri eta ziaboga-
ra sei segundoko errentarekin 
iritsi zen Donostia Arraun La-
gunak. Bigarren luzean, Lugañe-
ne-ko kideek erritmoa jaitsi 
zuten eta hala ere, aldea handi-
tzen joan ziren. Helmugan 
10.49,68ko denbora egin eta ga-
raile izan ziren. Txandako bi-

garren izan zen San Juan ia 11 
segundora iritsi zen eta sailka-
pen orokorrean, aldiz, hirugarren 
Tolosaldearen atzetik.

Bigarren saioa
Gauzak horrela, hilaren 13an, 
Ohorezko txandan, nor baino 
nor izango dira Donostia Arraun 
Lagunak, Tolosaldea AK, San 
Juan CMOS Valves eta Astille-
ro Eneryt Servicios.

Lugañene-ko kideek hainbat 
komunikabideri azaldu moduan, 
atzoko emaitza bandera eskura-
tzeko pauso garrantzitsua da; 
Tolosaldea AK bederatzi segun-
dora dago. Baina bigarren jar-
dunaldia jokatzeke dago orain-
dik eta edozer gerta litekeela 
ohartarazten dute Donostiko 
eskifaiakoek.

Lehen txandan ere borroka 
polita espero da. Arruti kide 
duen Bantxa-k, Hibaika Jamones 

Ancin, Zarautz Gesalaga Okelan 
eta Orio Orialki izango ditu 
aurkari. 11:00etan hasiko da 
hitzordua. 

Donostia Arraun Lagunak eta Orio Orialki, bigarren txandako lehen luzean borrokan. JOSEBA PARRON SAN SEBASTIAN/IRUTXULOKO HITZA

Nortindal Donostiarra, lehen txandan. JOSEBA PARRON SAN SEBASTIAN/IRUTXULOKO HITZA

Donostia Arraun Lagunak-ek, pauso 
garrantzitsua Kontxako banderan

ARRAUNA

Nortindal Donostiarrak seigarren postuan amaitu du lehen jardunaldia

Kontxako Bandera iragartzeko urtero 
Donostiako Udalak deialdi bat jartzen du 
martxan, Beñat Elizalde Garcia (Lasarte-Oria, 
1987) disenatzaile eta herritarrak bere 
proposamena bidali zuen.  Udalak 
aukeraketa egin eta apirilean jaso zuen 
kartela egitearen enkargua. Lan horretarako 
Ione Zabala Sarratea (Lasarte-Oria, 1996) 
ilustratzailearen laguntza izan du.
Nola sortu zen kartela egiteko ideia?
B.- Enkargua egin eta estropadetatik zer 
kontatu, zer ez kontatu hasi nintzen. 
Horrearako, azken urteetako kartelak 
begiratzen jarri nintzen.  Ez 
errepikatzearren. Eta azkeneko urteetan 
egun hortako emozioa islatzea falta zela 

ohartu nintzen. Bidean, beste hamaika 
ideia ere egon ziren, baina udalari 
komentatu nion plano motz bat egiteko 
ideia nuela, aurpegiena, ba pixka bat alde 
hori irudikatzeko eta ondo iruditu zitzaien. 
Ideiak ilustrazio bat eskatzen zuela uste 
nuenez, Ionerengana jo nuen.

Eta hain ondo egin duenez, ez dugu ezer 
gehiago jarri. Lekua ilustrazioari utzi diogu 
eta horrek du pisu guztia.

Gordina da. Bagenuen kolorea edo beste 
ez dakit zer jartzea, baina horrela uztea 
erabaki genuen. 
Nola izan da elkarrekin lan egitea?
B.- Lehen aldia da elkarrekin lan egiten 
duguna. Nahiko organikoa izan da. 

Kontzeptua azaldu nion Ioneri eta argazki 
batzuk pasa nizkion; estropadetan 
arraunlariek kaira iristean dituzten 
aurpegiena. Eta hor joan ginen irudia 
fintzen elkarri galdezka, "zer iruditzen 
zaizu hau edo bestea?".
Ione, zaila izan al da Beñaten ideia 
paperean islatzea?
I.- Beñatek argi zuen zein estilo erabili 
nahi zuen. Espresioak bilatzeko horretan 

erreferentziak errealistak dira. Ez zen 
erraza izan, zeren irudia zeuk sortu behar 
duzunean, norberak tendentzia bat dauka, 
nahi gabe. Niri nahi gabe aurpegiak 
antzekoak ateratzen zaizkit eta lanean ari 
nintzela, hasi zitzaidan pasatzen. Orduan 
berrio guztia birpasatu, irudi berriak 
begiratu... Eta hor ja bai, lana izan zen 
aurpegi bat hartu, espresioa ondo zehaztu. 

Gainera, askoz errazagoa da espresioa 
zerbait handia egitean. Txikian nahiko lana 
izan zen. 

Eta teknikak azkenean forma uzten du 
nabarmen, protagonismo guztia horri 
ematen dio.

B.- Gainera, kartelean ez dago irudi 
osoa. Marrazkia askoz handiagoa da.

I.- Beste hiru pertsona gehiago agertzen 
dira originalean.

TXINTXARRI

BEÑAT ELIZALDE ETA IONE ZABALA KONTXAKO BANDERAKO KARTELAREN EGILEAK

"Kontxako banderako emozioak islatzea  
falta zela ohartu nintzen"

Kontxako Bandera, 
hilaren 6a, emaitzak
• Donostia Arraun 

Lagunak 10.49,68
• Tolosaldea Arraun 

Kluba 10.58,86
• San Juan CMOS Valves 

11.00,22
• Astillero Eneryt 

Servicios 11.00,42
• Hibaika Jamones Ancin 

11.02,00
• Nortindal Donostiarra 

11.02,94
• Zarautz Gesalaga 

Okelan 11.07,76
• Orio Orialki 11.08,14

Elkarrizketa, osorik,  
www.txintxarri.eus atarian

Txintxarri
Kadete Errendimendu Urrea 
mailako Ostadar SKTk atzerako 
kontaketa hasi du. Aldapeta 
Maria Ikastetxea taldearen aur-
ka jokatuko du ligako lehen 
jardunaldia hilaren 12an. Aben-
dura arte iraungo duen lehen 
fasean, Euskal Ligarako igoera 
izango dute jokoan. Berrikuntza 
ugari aurkezten ditu aurtengo 
Kadete Errendimendu Urrea 
taldeak eta iaz maila horretako 
ordezkariak igoera lortu bazuen 
ere, aurten helburua bestelakoa 
izango da, maila mantentzea.

Aimar Lopez eta Aroia Zamora 
izango dira aurten lema eraman-
go dutenak. Aurreko denboraldian 
biek infantil mailako ekipoa zu-
zentzen zuten eta erronka ilusioz 
eta beldurrez hartu dute. "Maila 
berriko araudira moldatu behar 
gara oraindik. Baina sailaren 
babes osoa eta laguntza dugu", 
azaldu du Lopezek.

Jokalari taldeari dagokionez, 
kideen gehiengoa iaz kadete 
mailan lehiatu arren, kategoria 

horretako txapelketa ezberdine-
tan lehiatu zirela ohartarazi du 
Lopez entrenatzaileak: "Multzoa 
berria da praktikoki. Aurreko 
denboraldian Euskal Ligan jo-
katu zen jokalari bakarra dugu, 
lau kadete partaidetza A1ean 
izan ziren eta beste bi maila 
horrelako A5ean. Infantil Erren-
dimendu Urrezko jokalariak 
batzen zaizkie horiei".

Ezin jokatu
Talde urdin-beltzak abuztuaren 
18an hasi zuen denboraldiaurrea. 
Lehen asteetako saioak elkar 
ezagutzera, multzoa osatzera eta 
lan fisiko egitera bideratu zituen 
prestatzaileak eta azkenetan, 
aldiz, lehiaketari begirako lan 
taktikoa egin dute: "Lehen neur-
ketan, behintzat, arau zehaztu 
batzuk izan ditzaten".

Lopezek denboraldi hasieran 
nahiko justu ibiliko direla uste 
du. Aste hauetan guztietan ezin 
izan du multzo osoa eduki eta, 
gainera, Errendimendu Urreko 
jokalariek ezin izan dute den-
boraldiaurrean ikasitakoa zelaian 
praktikan jarri. Hilaren 5ean 
jokatu behar zuten Atletico San 
Sebastian-en aurkako lagunar-
teko bertan behera geratu zen. 
Baina jokalari guztiak Errendi-
mendu Urrean jokatzeko gai 
direla ere azpimarratu du: "Guz-
tiek dute nahikoa kalitate dau-
den lekuan egoteko, baina iku-
siko dugu txapelketaren maila". 

Hilaren 13an, izango dute lehen 
hitzordua. Aldapeta Maria Ikas-
tetxeari egin beharko diote aurre 
kadeteek eta kategoria berriren 
nondik norakoak argitzen hastea 
espero du Ostadarrek prestatzai-
leak: "Mailan berria naiz eta ez 
ditut aurkariak ezagutzen; ez 
dakit zer gertatuko den. Baina 
nire esperientzia kontuan izanik, 
lehen partidak kaotikoak izaten 
dira eta huts gutxien egiten due-
nak irabazi ohi ditu. Espero dut 
hori gu izatea".

Mantentzea
Kategoria honetako denboraldia 
bitan banatzen da. Lehenik, ai-
patu Euskal Ligarako igoera. Irai-
letik abendura, joan eta etorri-
ko liga bat jokatuko dute, guz-

tira, hamalau jardunaldi. Lehen 
sailkatuak zuzenean lortuko du 
txartela; 2. eta 5. postu artean 
geratzen diren taldeek beste 
txartel bat eskuratzeko aukera 
izango dute urtarrilean lehiatu-
ko den igoerako fase finalean. 
Horretako azken bi sailkatuek, 
aldiz, Errendimendu Zilar mai-
lara egiten dute beherako jauzia. 
Eta igoera lortu ezean, bigarren 
zatian, Gipuzkoako txapelketa 
lehiatuko dute.

Iaz kadete taldeak Euskadi 
mailara jauzi egin bazuen ere, 
aurten zaila izango dela argi du 
Lopezek: "Ez da talde bera. Be-
raz, helburua ezin da berdina 
izan. Xedea plaza mantentzea 
izan behar du. Niri, ordea, goi-
ko postuetan egotea gustatuko 
litzaidake eta igoera jokatzea 
lortzen badugu, harro egotekoa 
izango da".

Euskal Ligan, borrokan
Kadete Errendimendu Urrea 
kategoriako ordezkariaz gain, 
aurten saileko berrikuntzetako 
bat den Euskal Liga Junior tal-
dea ere hasiko da lehian. 

Talde honek Kadete Euskal 
Liga jokatzen amaitu zuen au-
rreko denboraldia eta mailaz 
igo da aurten. Gernikaren aur-
ka hasiko du abentura berria 
eta Bizkaiara bidaiatu beharko 
dute horretarako. 

Kadete Errendimendu Urrea Antigua Luberriren aurka, aurreko denboraldian. TXINTXARRI

Kadete Errendimendu Urreko talde  
berritua aurkezten du aurten Ostadar SKTk

SASKIBALOIA

Entrenatzaileak zein jokalarien gehiengoa berriak dira kategorian

Txintxarri
Intza Kirol Elkarteko kideak 
lanean dira. Federatu mailako 
pilotariek denboraldiko lehen 
lehia hastear dute eta udako 
txapelketei esker, motorrak be-
rotu dituzte. 

Hilaren 13ko asteburuan Intza 
KEko kideek Kluben arteko bi-
nakako Gipuzkoako txapelketa-
ri ekingo diote. Ikus neurketak 
kirol agendan.

Bost ordezkari izango ditu 
herriko taldeak bi modalitatetan. 

Eskuz, nagusien eta Jubenil II. 
mailan eta kadete mailako 1. eta 
3. mailan izango dira lehian; 
gomazko palan, aldiz, nagusien 
3. kategorian.

Bestalde, taldeko arduradunek 
jakitera eman dute, Itxaso Ipa-
rragirre herritarra aurten Behar 
Zana taldearekin lehiatuko dela.

Lehiaketaz lehiaketa
Aipatu moduan, eskuzko moda-
litateko ordezkariek hainbat 
lehiaketetan parte hartu dute 
azken asteetan eta emaitza onak 
lortu dituzte.

Hilaren 4tik 6ra, Teruelen 
(Aragoi) jokatu zen Trinketeko 
III. Nazioarteko Topaketan par-
te hartu zuen Intzako Jon Pello 
Artetxek. 

Nazioarteko 30 bikote izan 
ziren nor baino nor, hala nola, 
Bolivia, Maroko edo Irlandako 
ordezkariak.

Sailkapen fasearen ostean, 
herritarra eta Behar Zanako 
Lizaso 3. postuko partidarako 
sailkatu ziren eta Iparraldeko 
Pacheco-Zozaya irabazita, po-

diumeko hirugarren mailara 
igo ziren. 

Donostiako Euskal Jaietan, 
aldiz, Peru Urdanpilleta Herna-
niko Iturberekin batera finala 
jokatu zuen, hilaren 10ean, Tri-
nitate plazan. Zenbaki honetako 
edizioa itxi baino lehen ezin 
izan dugu emaitzarik lortu.

Bi kategoriatan izan ziren bo-
rrokan klubeko kideak hilaren 
7an eta 8an lehiatutako kanpo-
raketetan: nagusien mailan, 
aipatu Urdanpilleta-Iturbe bikoa 
eta Haritza Diaz de Gereñu-Hue-
gun (Alde zaharra) eta kadete 
mailan, Arkaitz Lasa-Markel 
Lopez.

Bikoteak, 3. postuko partida baino lehen; Lizaso-Artetxe, gorriz. IPARRALDEKO PILOTA B.

Intzako pilotariak, lehiaz lehia 
Gipuzkoako txapelketaren zain

PILOTA

Donostiako Euskal Jaietan edo Teruelen (Aragoi) izan dira lehian

Intzako pilota eskolako haur eta gazteak hilaren 8an hasi ziren 
lanean, Michelin kirol guneko pilotalekuan. Mailaren arabera egun 
eta ordutegi ezberdinetan izango dituzte entrenamenduak:
	 • Benjaminak: astearte eta osteguna, 17:30etik 18:30era.
	 • Alebinak: astearte eta osteguna, 18:30etik 19:30era.
	 • Infantilak: astearte eta osteguna, 19:30etik 20:30era.
	 • Kadeteak: astelehena 18:30etik 19:45era eta asteazkena 

19:30etik 20:45era.
Era berean, pilota eskolako izen ematea irekia dagoela 

jakinarazi dute klubeko kideek. Arduradunek Lasarte-Oriako haur 
eta gazteak animatzen dituzte saioetara joan eta probatzera. 
Inskripzioa egin edo zalantzak argitzeko harremanetarako bi bide 
eman du klubak: 650 45 93 54 telefono zenbakia eta 
jonpeartetxe@gmail.com helbide elektronikoa. 

Pilota eskola ere martxan da

Martxoko Gorlako igoeratik luze 
egin zaio etena Aitor Manso 
gidariari. Lasarte-Oriako kiro-
lariak eta beste 46 gidarik Eus-
kadiko Mendi igoeren txapelke-
tari jarraipena eman zioten 
Diman (Bizkaia). Probako ga-
raipena eta errekorra Joseba 
Iraolak eskuratu bazituen ere, 
herritarra sailkapen orokorreko 
bigarren mailara igo eta 9. ka-
tegoriako irabazle izan zen.

Mansok azaldu moduan, "Jo-
seba Iraola indartsu dago. Eu-
ropako txapelketan lehiatzean 
ari da eta beste liga batean dago. 
Ezin izan genuen ezer egin ha-
ren aurka". 

Gainera, proba entrenamendu 
modura hartu zuela aitortu du: 
"Kotxe berriaren zain, Talex M3 
zahar batekin lehiatu ginen. 

Entrenamendu saioa izan zela 
esan daiteke".

Eta itxaronaldia amaitzear 
dagoela ere jakitera eman du 
gidariak pozarren. Madrilen, 
hilaren 18an, Talex M4a aurkez-
tuko da. Hurrengo egunean, 
gainera, Madrilgo txapelketako 
lasterketa bat jokatuko du eta 
20an, aldiz, "etxean" lehiatuko 
da Jaizkibelgo igoeran.

"Gogoekin gaude. Ibilgailu 
berrira nola moldatzen naizen 
ikusiko dugu eta ea nola buka-
tzen dugun denboraldia; bospa-
sei lasterketa falta ditugu", 
gehitu du Mansok.

Rallyetan lehian
Bestalde, Mikel Kortajarena eta 
Bet Ancizar herritarrak RACVN 
Kopa lehiatzen ari dira. Martxoan 

jokatu zuten lehen proba Alma-
janon (Soria, Gaztela eta Leon) 
eta Ultzamakoan (Nafarroa) ere 
parte hartu dute herritarrek. 
Hitzordu berria dute, hilaren 
12an, Tierras del Cid Rally es-
printean (Sotopalacios, Gaztela 
eta Leon).

Bien bitartean, abuztu amaie-
ran, Lesaka Hiriko Rally esprin-
ta (Nafarroa) lehiatu zuen bikoak. 
90 gidarik eman zuten izena 
proban eta horien artean, Pablo 
Muga zubietarra ere izan zen.

Lesaka eta Endara-San Anton 
urteagiaren arteko lau eremuri 
egin behar izan zieten aurre 
gidariek. Kortajarena-Ancizar 
bikoak 1. kategoriako lehen pos-
tua eskuratu zuten; Mugak berriz, 
bosgarreneko bederatzigarren 
postuan amaitu zuen proba.

Eskuinean, Aitor Manso, Dimako podiumean. Ezkerrean, Kortajarena-Ancizar, Lesakan lehian. EAF-FVA/AVM RACING

Aitor Mansok podium bikoitza erdietsi du 
Euskadiko txapelketako Dimako igoeran

AUTOMOBILISMOA

Mikel Kortajarena eta Bet Ancizar, aldiz, Lesakako Rally esprintean izan dira lehian

Txintxarri
Donostiako Hipodromoko Uda-
ko denboraldia amaitzear da, bi 
jardunaldi besterik ez ditu falta. 
Hilaren 13an, besteak beste, Iri-
zar saria izango da lehian eta 
zaldi, behor, jockey, prestatzei-
le edo zalditegi jabeen urduri-
tasunari, zaletuena ere gehitu 
beharko zaio; Zaldi Lasterketak 
III. Zaletuontzako Pronostiko 
Lehiaketako sariak ere izango 
baitira jokoan eguneko bost las-
terketetan. 

Hirugarren edizio honetan 133 
parte hartzaile izan dira uztai-
laren 5etik probaz probako ira-
garpenak eginez. Hamahiruko 
saioa izango da txapelketako 
sailkapen orokorreko puntuak 
eskuratzeko baliogarri izango 
den azkena eta erabakigarria 
izango da; oraindik postuak 
erabakitzeke daude. 

Egun 1.707 punturekin Rondico 
da txapelketako buru eta hurren-
go lehiakideekiko errenta handia 
duenez, aurtengo garaile izango 

dela aurreikusten dute antola-
tzaileek. Saria jasoko duten gai-
nerako postuetarako, ordea, ez 
dago ezer argirik. 1.594 puntuta-
tik 1.562tara hainbat hautagai 
daude, beraz, hilaren 13ko arra-
tsaldea zirraragarria izango da 
horietako askorentzat.

Sari banaketa
Hori guztia gainera zuzenean 
bizi ahalko dute, izan ere, lehia-
ketako arduradunek lasterketaz 
lasterketako zuzeneko jarraipe-
na egingo dute Hipodromoan 
bertan. Eta bosgarren lasterke-
ta amaitutakoan, 20:00ak aldera, 
sari banaketa ekitaldia egingo 
dute irabazleen paddock-ean.

Lehen hiru sailkatuen sari eta 
garaikurrez gain, hitzordu na-
gusien puntuazioa kontuan duen 
Hotel Txartel saria emango dute 

antolatzaileek. Eta eguneko ira-
bazleak, 19. sailkatuak eta zale 
jatorrenak ere jasoko dute oroi-
garririk.

'Tony Montana' eta Sikorova, hilaren 6an, garaipena lortzen. DABID ARGINDAR

'Zaldi lasterketak' lehiaketako 
podiuma hilaren 13an erabakiko da

ZALDI LASTERKETAK

Usurbil KEk gaur, hilaren 11n, 
2015, 2016, 2017 eta 2018 urteetan 
jaiotako neska-mutilei zuzendu-
tako saio irekia egingo du. La-
sarte-Oriako haurrak ere gon-
bidatu nahi ditu elkarteak, be-
reziki herrian eskubaloiaren 
inguruko kirol eskaintzarik ez 
dagoela kontuan hartuta. Saioa 
16:45ean izango da, Usurbilgo 
Oiardo kiroldegian. 

Kirol elkarteko arduradunek 
azaldu dutenez, entrenamenduan 
eskubaloiaren lehen urratsak 
ezagutuko dituzte parte hartzai-
leek, betiere adin bakoitzera 
egokitutako dinamikekin.

Jarduera guztiz doakoa da, eta 
aurrez eskubaloian esperien-
tziarik izan ez duten haurrek 
parte hartu ahal izango dute. 
Eskubaloi klubak azaldu duenez, 
"helburua kirola modu atsegin, 
ludiko eta hezitzailean ezagutzea 
da, jolasaren bidez mugimendua, 
koordinazioa, talde lana eta ha-
rremanak sustatuz".

Usurbil KEk, 
eskubaloia probatzeko 
gonbita lasarteoriatarrei

ESKUBALOIA

Txintxarri
Vaines sur Manetik (Frantzia) 
La Seu d'Urgellera (Katalunia). 
Hilabete honetan Munduko Ko-
pako bi hitzorduri aurre egingo 
die Maialen Chourraut piraguis-
tak.

Lehena hilaren 3tik 5era lehia-
tu zen Parisko Olinpiar jokoe-
tako kanalean. 

Lasarte-Oriako kirolariak K1 
kategoriarekin eman zion ha-
siera lehiari, hilaren 3an. Kan-
poraketan ez zuen marka onik 
egiterik izan eta ate batean 
egindako hutsak gainera bi pun-
tu gehitu zizkion; 24. postuan 
amaitu zuen eguna finalerako 
txartela ematen zuen 12. postu-
tik urrun.   

Hilaren 5ean lehiatutako Kayak 
kroseko erlojupeko saioan ere 
ez zuen zorterik izan. Ate batean 
arazoak izan eta ezin izan zuen 
lauko lehietarako sailkapena 
eskuratu.

Etxean lehian
Hilaren 10etik 13ra, aldiz, La 
Seu D'Urgelleko kanala (Kata-
lunia) Munduko kopako azken 
lehiaren testigu izango da. Mo-
dalitate ezberdinetako garaileak 
erabakiko dira txapelketako 
finalean.

Herriko palista K1 eta kayak 
krosean ariko da ederki ezagu-
tzen duen eremuan; urtetan bere 
entrenamendu lekua zen Llei-
dako instalazioan.

Hilaren 10ean, kayak kroseko 
banakako erlojupekoan parte 
hartu zuen Chourrautek. Ara-
zorik gabeko jaitsiera egin eta 
zortzigarren postuan amaitu 
zuen (53.22); hilaren 13ko lauko 
lehietarako ere sailkatu zen.

Gaur, hilaren 11n, K1eko lehia 
izango du; sailkapen probari 
egingo dio aurre goizean eta 
txartela lortuz gero, finalerdiak 
eta finala jokatuko ditu arra-
tsaldean.

Maialen Chourrautek Munduko 
Kopako probaz proba hasi du iraila

PIRAGUISMOA

BESTELAKOAK

HEZKUNTZA
Batxilergoa hasiko duen gazte bati eskolak 
emango dizkion pertsona bilatzen ari gara. 
Harremanetako zenbakia, 688 89 87 32.

SALEROSKETAK

BIGARREN ESKUKO ARROPA
Emakumeentzat zein gizonezkoentzat bigarren 
eskuko arropa saltzen dut egoera ezin hobean. 
Carmen Olano. 656 78 79 88.

LANA

ESKAINTZA
Ttakun Kultur Elkartean aurtengo programak 
diseinatzen ari gara eta gurekin lan egin nahi 
baduzu, bete ezazu formulario hau:👉 labur.
eus/hezitzailelanpoltsa.

ESKAINTZA
Langilea behar dugu % 33 edo gehiagoko 
desgaitasun ziurtagiria duena, lan hauetarako:  
banaketa , mantenu eta zaintza lanak edota 
administrazio laguntzailea. Euskaraz lan egi-
teko gai izan behar du. 688 68 37 55.

IRAGARKI SAILKATUAK

Iragarkia jartzeko

943-37 14 48
publizitatea@ttakun.eus
www.txintxarri.eus/
sailkatuak

• Osteguneko 12:00ak arte 
jasotako iragarkiak iragarriko 
ditugu. 

• Hortik aurrera ez da onartuko 
aldaketarik, ez eta iragarkia 
bertan behera uzterik ere.

• TXINTXARRI-k ez du 
argitaratzen diren iragarkien 
ondorioz sor daitezkeen 
operazioen erantzukizunik.URTE OSOKO GUARDIAK

Informazio gehiago www.cofgipuzkoa.
com webgunean eskuragarri.

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

UDALAREN TELEFONOAK

· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK

· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

LASARTE-ORIA egunez

OSTIRALA, 11 	 KNIESE

LARUNBATA, 12 	 LASA

IGANDEA, 13 		 LASA

ASTELEHENA, 14 	 KNIESE

ASTEARTEA, 15 	 KNIESE

ASTEAZKENA, 16 	 DE MIGUEL

OSTEGUNA, 17 	 DE MIGUEL

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK TELEFONOAK
Urte askotarako!

Zorion-agurra jartzeko, 
hiru bide: 

• txintxarri.eus-en erabiltzailea 
sortu eta txintxarri.eus/
zorionagurrak helbidean sartu.

• Mezua bidali 
txintxarri@ttakun.eus 
helbidera, eta idatzi 
izen-abizenak, herria, 
urtebetetze-eguna eta nahi 
duzun testua.

• Zatoz Ttakunera edo 
bidali WhatsApp-ez 
688 68 35 10 telefonora.

Osteguneko 16:00ak arte 
jasoko ditugu

OSTIRALA 11

LASARTE-ORIA
•	Ospakizuna Aste Kulturala 

ospatzen jarraituko dute 
Virgen de Guadalupe 
Extremadurako Etxeko 
kideek. Adarra kalean duten 
egoitzan aurrera eramango 
dituzte jarduerak: 
18:30ean, pintxo-potea. 
18:30ean, Lasarte ritmo 
activo emanaldia. 
19:30ean, dantza tailerra. 
21:30ean, elkarteko 
bazkideen afaria.

LARUNBATA 12

LASARTE-ORIA
•	Ospakizuna Aste Kulturala 

ospatzen jarraituko dute 
Virgen de Guadalupe 
Extremadurako Etxeko 
kideek. Herrian barrena 
egingo dituzte jarduerak: 
11:00etan, meza, Flor de la 
Jara taldeak girotuta. Ama 
Brigitarren komentua. 
12:00etan, Oaintxe in 
deu! txarangako lagunekin 
kalejira, komentutik atera 
eta Sasoeta auzoraino. 
12:30ean, LOZET 
elkartearen buruhandien 
kalejira Sasoetan barrena. 
14:30ean, herri bazkaria. 
Extremadurako Etxearen 
egoitza. 
16:30ean, futbolin 
txapelketa Jalgune elkarteko 
kideekin. Jaizkibel plaza. 

17:00etan, 10 eta 15 urte 
arteko gaztetxoentzako 
ginkana. Extremadurako 
Etxearen egoitzatik abiatuta. 
17:30ean, Iruñetik 
etorritako Brotes de Encinas 
taldearen emanaldia. 
Jaizkibel plaza. 
18:00etan, 12 eta 17 urte 
arteko nerabeentzako oliba 
jaurtiketa. Extremadurako 
Etxearen egoitza. 
19:00etan, DJ Ina-ren 
emanaldia. Jaizkibel plaza. 
23:00etan, LOZET 
elkartearen zezensuzkoa. 
Sasoeta auzoan barrena.

IGANDEA 13

LASARTE-ORIA
•	Ospakizuna Aste Kulturala 

ekimenaren azken eguna 
aurrera eramango dute 
Virgen de Guadalupe 
Extremadurako Etxeko 
kideek Sasoeta auzoan: 
10:30ean, haurrentzako 
marrazki lehiaketa. 2KN 
kafetegia (Adarra kalea, 2). 
11:30ean, haurrentzako 
jolasak eta tailerrak. 
Jaizkibel plaza. 
12:00etan, LOZET elkarteko 
buruhandien kalejira. 
13:00etan, dantza 
emanaldiak: Akelarre 
Flamenco, Al Alba, 
Azabache, Azahar eta 
Duende taldeak ariko dira. 
Jaizkibel plaza. 
14:30ean, herri bazkaria. 
Extremadurako Etxearen 
egoitza. 

17:30ean, 18 urtetik 
gorakoentzako bola 
lehiaketa. Jaizkibel plaza. 
19:00etan, lehiaketako 
sarien banaketa. Jaizkibel 
plaza. 
20:00etan, jaien amaiera 
eta bandera jaistea. 
Extremadurako Etxeko 
kideen egoitza.

ASTELEHENA 14

LASARTE-ORIA
•	Entsegua Xumela koruko 

kideek kurtsoari ekingo 
diote. Jakinarazi dute 
talde irekia dela eurena: 
"Gonbidatuta dago gurera 
batzera euskara, kantua eta 
alaitasuna atsegin eta maite 
duen edozein herritar". 
Oriarte Landaberri institutua, 
19:20 aldera.

OSTIRALA 18

LASARTE-ORIA
•	Merkatua Erdi Aroko X. 

Xakobeo Azoka irekiko dute. 
Okendo plazan eta Kale 
Nagusian egingo dituzte 
emanaldiak eta postuak ere 
bertan jarriko dituzte: 
17:00etan, inaugurazioa. 
Haurrentzako gunea eta 
artisautza tailerrak jarriko 
dituzte Okendo plazan eta 
Kale Nagusian. 
17:00etan, Artimaña 
Teatro taldearen emanaldia. 
Erdigunean barrena. 
17:30ean, Eulali ipuin 
kontalaria. Okendo. 
18:00etan, espartzu 
tailerraren erakustaldia. 
Tailerren gunea. 
18:30ean, ohiko ipuinak. 
Okendo. 
18:45ean, musika ibiltaria. 

Erdigunean barrena. 
19:00etan, harrigintza 
tailerraren erakustaldia. 
Tailerren gunea. 
19:15ean, Valeria Zirko 
Show. Erdigunean barrena. 
20:00etan, buztin 
tailerraren erakustaldia. 
Tailerren gunea. 
21:00etan, Erdi Aroan 
girotutako gau ikuskizuna. 
Okendo. 

LASARTE-ORIA
•	Aurkezpena Gazte 

Topagune Sozialista 
ekimenaren berri emango 
dute Buruntzaldeko 
GKS eragileko kideek. 
Gaztelekua, 18:00etan.

LARUNBATA 19

LASARTE-ORIA
•	Merkatua Erdi Aroko X. 

Xakobeo Azokako bigarren 
egunerako ekimen hauek 
programatu dituzte: 
10:30ean, antolatzaileen 
eta azokako partaideen 
desfilea. Ferian barrena. 
11:00etan, Barzonia 

taldearen emanaldia. 
Erdigunean barrena. 
13:00etan, Erdi Aroko 
borroken erakustaldia. 
Okendo. 
13:30ean, Artimaña Teatro 
taldearen emanaldia. 
Okendo. 
17:30ean, Valeria Zirko 
Show emanaldia. Okendo. 
19:30ean, Eulali ipuin 
kontalaria. Okendo. 
20:00etan, Erdi Aroko 
borroken erakustaldia. 
Okendo. 
21:00etan, Erdi Aroan 
girotutako gau ikuskizuna. 
Okendo.

IGANDEA 20

LASARTE-ORIA
•	Merkatua Erdi Aroko X. 

Xakobeo Azokako azken 
egunerako ekimen hauek 
iragarri dituzte: 
11:00etan, merkatuaren 
irekiera. Haurrentzako 
guneak eta artisautza nahiz 
produktu postuak  
11:30ean, Eulali ipuin 
kontalaria. Okendo. 

12:00etan, Ramalleira 
taldearen emanaldia. 
Erdigunean barrena. 
12:00etan, Talisker eskoziar 
taldearen emanaldia. 
Erdigunean barrena. 
13:30ean, akrobazien 
emanaldia. Okendo. 
14:15ean, Erdi Aroko 
borroken erakustaldia. 
Okendo. 
18:00etan, Barzonia 
taldearen emanaldia. 
Erdigunean barrena. 
18:30ean, Erdi Aroko 
borroken erakustaldia. 
Okendo. 
19:15ean, Artimaña Teatro 
taldearen emanaldia. 
Okendo. 
21:00etan, azokaren itxiera.

ASTEARTEA 22

LASARTE-ORIA
•	Hitzaldia Egia 

Kermanentzat eragileko 
kideak gonbidatuko ditu 
Borobilean Elkarteak 
ikasturteko aurreneko 
saiora. Oriarte Landaberri 
institutua, 19:00etan.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Entsegua 
Ikasturteari ekingo diote 
Xumela koruko kideek hilaren 
14an, astelehenarekin. Talde 
irekia dela zehaztu dute 
eta beso-zabalik hartuko 
dutela "euskara, kantua eta 
alaitasuna" maite dituen 
edozein lasarteoriatar. Oriarte 
Landaberri institutuko musika 
gela, 19:20ak aldera.

TXINTXARRI



  2026 - 09 - 11 Ostirala

Txintxarri
Kafe bat hartu bitartean, modu 
goxo batean, euskarari plaza 
ematea da Esnatu! kafe-tertulia 
ekimena antolatu dutenen asmoa. 
11. Euskararen Maratoiko jar-
duera nabarmenetako bat izan-
go da, urriaren 18an aurrera 
eramango dutena, 09:00etatik 
13:00etara. Mimoz prestatu dute 
Lasarte-Oriako Udaleko Euska-
ra Zerbitzuko teknikariek eta 
herritarrak animatu dituzte 
izena ematera. Izan ere, hizla-
ririk gabeko solasaldia alerik 
gabeko kafea bezalakoa izango 
litzateke: ezin bata egin bestea 
gabe. Hori horrela, parte har-
tzera animatzen direnek azpial-
deko formularioa bete, moztu 
eta Euskara Zerbitzura bertara 
zein Ttakun Kultur Elkartera 
eraman dezakete, edo, bestela, 
udalaren webgunera sartu eta 
https://www.lasarte-oria.eus/

eu/euskararenmaratoia#formu-
larioa estekan topatuko duten 
orria bete.

Hiruzpalau laguneko taldeak 
osatzea da antolatzaileen asmoa, 
hiru tanda hauetakoren batean 
parte har dezaten: 10:00etakoa, 
11:30ekoa edota 12:30ekoa. "Eus-
kararen aurkako oldarraldia 
deiturikoaren bueltako gai guztiak 
izango ditugu hizpide. Hori bai, 
argi utzi nahi dugu ez garela ne-
gar egiteko zein penak konparti-
tzeko bilduko, baizik eta egoera-
ren kontzientzia hartzeko eta egin 
beharreko urratsak mahai gainean 
jartzeko", azaldu dute Euskara 
Zerbitzuko teknikari Axun Lar-
buru eta Aitor Unanuek. Laster 
argitaratuko dute beraiek biek 
grabatutako bideoa Maratoiaren 
sare sozialetan (artikulu hau 
ilustratzen duen argazkia ikus-en-
tzunezko horretatik atera dugu).

Umorea ez da faltako
Esnatu! kafe-tertulian landuko 
dituzten gaiak eta aterako di-
tuzten ondorioak garrantzitsuak 
izango diren arren, ekimena ez 
da zurruna eta kutsu oso serio-
koa izango. Bestela esanda, 
Okendo plazan ez da umorea 
faltako 09:00etatik 13:00etara. 

Horri lotuta, antolatzaileek 
jakinarazi dute parodia bat pres-
tatzen ari direla; solasaldiak iraun 
bitartean landuko dituzten gaie-
tan ardaztutako pertsonaia ba-
tzuen bideoak proiektatuko di-
tuzte tertulia dinamikoagoa 
izateko eta jai giroa ez itzaltzeko.

Euskararen sugarra pizteko
Piztu! Sugarra gu gara lelopean 
egingo dute 11. Euskararen Ma-
ratoia urriaren 17an eta 18an, 
euskararen aldeko herri ekime-
na. 1986an egin zuten aurrenekoa, 
bi urte geroago bigarrena, eta 
lau urtean behin hurrengo guz-
tiak (koronabirusak eragindako 
pandemia tarteko, 2020rako au-
rreikusita zuten jarduera bi 
urtez atzeratu behar izan zuten).

Aitor Unanue eta Axun Larburu teknikariak, tertuliarako fitxa bat aztertzen. MARATOIA

Katilu bete hitz, hausnarketa eta barre 
izango dituzte Esnatu! kafe-tertulian

EUSKARA

Izena emateko epea zabalik dagoela jakinarazi du udaleko Euskara Zerbitzuak

Esnatu! kafe tertulian 
izena emateko formulario 

digitala, hemen:

